
Statwi u Niċeċ Marjani 
fit-Toroq tal-Qrendi 

Il-Qrendi huwa wieħed mill-irħula l-aktar bikrin tal
Gżejjer Maltin kif jixhdu t-tempji megalitiċi ta ' Ħaġar Qim 
(3,000 Q.K.) u tal-Imnajdra (3,000 Q.K.) : Id-devozzjoni 
lejn Sidtna Marija, Omm Alla, hija mxerda ħafna fost il
Maltin u l-Għawdxin . Il-parroċċi ddedikati lill-Madonna 
taħt titlu jew ieħor jaqbżu bil-bosta l-parroċċi ddedikati 
lil xi qaddis partikolari . Forsi wieħed biżżejjed isemmi li 
l-festa tat-Tlugħ fis-Sema ta' Marija bir-Ruħ u l-Ġisem 
(l-Assunta) hija ċċelebrata f 'Malta fi tmien parroċċi. Il
Knisja Kattolika tiċċelebra solennament din il-festa fil-15 
ta' Awwissu. 

Il-parroċċa tal -Qrendi hija fost dawn il-parroċċi li 
jiċċelebraw il-festa titular tagħhom f'Jum it-Tlugħ fis
Sema ta' Sidtna Marija. 1 Din id-devozzjoni hija antika 
ħafna iżda din il -prerogattiva Marjana ġiet dikjarata 
Domma tal-Fidi Kattolika mill-Papa Piju XII (1939 -
1958) fl- l ta' Novembru 1951. Hawnhekk wieħed jixtieq 
isemmi b'mod partikolari li fil -Qrendi kienet tinħareġ 
vara tal-Madonna fil-festa tal-Assunta, liema drawwa 
tissemma lejn it-tieni nofs tas-seklu sbatax .2 Din kienet 
l-ewwel darba li statwa ta' Sidtna Marija kienet marbuta 
direttament mal-festa ta ' SS .ma Marija Mtellgħa is-Sema.3 

Fl-istorja ekkleżjastika 

tal-Gżejjer Maltin tissemma 
ħafna ż-żjara f'Malta ta' Mons 
Pietro Duzina bħala Viżitatur 

Appostoliku fl-1575. Huwa 
ħalla deskrizzjoni importanti u 
ddettaljata ta ' knejjes u kappelli 
eżistenti fil-Gżejjer Maltin li 
huwa żar waqt dik il-Viżta . 

Jissemma li l-knisja ewlenija 
tal-Qrendi fl -157 5 kienet 
iddedikata lit-Twelid ta ' Sidtna 
Marija . Din il-knisja reġgħet 

nbniet fl-1594 u ġiet iddedikata 
lil Santa Marija Mtellgħa 

s-Sema. Meta mbagħad fit-18 
ta' Frar 1618 l-Isqof Baldassare 
Cagliares (1575-1633) , l-uniku 
Isqof Djoċesan Malti ta ' żmien 
l-Ordni ta' San Ġwann f'Malta4 

waqqaf ir-raħal tal-Qrendi bħala parroċċa għalih - b'hekk 
il-Qrendi ħareġ mill-konfini parrokkjali taż-Żurrieq5 - din 
il-knisja ġiet adottata bħala l-ewwel knisja parrokkjali 
tal-Qrendi u baqgħet iżżomm il-festa tal-Assunta bħala 
l-festa titular. 

Wieħed jgħid ukoll li l-knisja tal-Qrendi kellha fl-1686 

statwa tal-Madonna, injam indurat, li kienet tinħareġ 

f'purċissjoni nhar il-festa tal-Assunta.6 Hemm min jgħid 
li din il-vara antika (għada teżisti) hija ta' Suor Maria di 
Domenic (1650-1690) għax jgħidu li meta ta ' Bormla 
nbidlet il-vara l-antika ġabuha 1-Qrendi .7 Il-vara titulari 
li hemm illum hija xogħol fl -injam tal-1837 ta' Antonio 
Chircop (1798-1869) .8 

Ma setax jonqos li fost in-niċeċ u l-istatwi li hemm 
imferxin mat-toroq tal-Qrendi, dawk Marjani jispikkaw 
u huma fl-għadd tagħhom iddedikati lill-Assunta. Niċeċ 
bi statwi ta' Marija Assunta wieħed jltaqa' magħhom 
fil-bidu ta' Triq il-Kbira, fi Triq San Nikola, fi Triq iż

Żurrieq , fi Triq il-Kbira u fi Triq il-Kurat Mizzi . Waħda 
min-niċeċ bi statwa fi Triq iż-Żurrieq tqiegħdet fil-post 
fl -1937 minn Karmenu Zammit.9 Dik li hemm fil-bidu ta' 
Triq il-Kurat Mizzi hija fost l-aktar antiki bi stil barokk 
u tinkludi kuruna kbira skolpita fuqha; in -niċċa tinkludi 
tliet figuri; il-Madonna, Sant' Anna (omm il-Madonna) 
u San Ġwakkin (missierha) flimkien mal-kitba: nome 
di Maria. w Ħdejn iz-zuntier tal-knisja parrokkjali hemm 
statwa tal-Madonna fuq pedestal għoli: fl-1886 din 
ġiet mogħtija mill-Isqof Maria Buhagiar (1885-1888) 

indulġenza ta' 40 jum lil min jirreċita s-Salve 
Regina quddiem din ix-xbieha. 11 Fost in-niċeċ 
iddedikati lill-Madonna fit-toroq tal-Qrendi 
hemm dik tal-Madonna taċ-ċintura jew tal
Madonna tal-Konsolazzjoni. Oriġinarjament 

kien hemm fil-Knisja ta' San Ġakbu , Bologna, 
Italja, is-Sodalità taċ-ċintura (ċinturati) ta' Santu 
Wistin u Santa Monika, u Sodalità oħra f' ġieħ 
Sidtna tal-Konsolazzjoni. Papa Gregorio XII 
(1572-1585) għaqqad dawn iż-żewġ Sodalitajiet 
flimkien bħala Arċikonfraternità waħda . 1 2 Meta 
fis-sena 371 Santa Monika, omm Santu Wistin 
baqgħet armla hija kienet tgħix ħajja ta' talb u 
kontemplazzjoni. Kienet tixtieq taf kif kienet 
tilbes il-Madonna wara l-mewt ta' Binha Ġesu 
biex lilha wkoll tkun tista' tixbah fi lbiesha. Lil 
Santa Monika dehritilha l-Madonna: liebsa libsa 
sewda f 'qaddha ċintura; il-Madonna neħħiet 

minn qaddha ċ-ċintura u tatha lil Santa Monika. 13 

Dan kollu tfisser in-niċċa bl-istatwa f' ġieħ il
Madonna taċ-ċintura - xogħol l-iskultur Carlo Darmanin 
(1825-1909) 14 -li hemm fi Triq Santa Katarina, il-Qrendi . 

Fl-1858 il-Madonna dehret lil Marie Bernardette 
Soubirous ħdejn l-għar fil-ħemda tar-rdum ta' Massabielle , 
qrib ix-xmara Gave fir-raħal ċkejken ta ' Lourdes qalb il
muntanji Pirinej ġewwa Franza. L-ewwel dehra minn 

18-il waħda ġrat fil-11 ta' 
Frar 1858. Id-devozzjoni tal
Madonna ta ' Lourdes malajr 
xegħlet mad-dinja kattolika. 

F'Diċembru 1854 il-Pap 
Piju IX (1846-1878) iddikjara 
l-Immakulata Kunċizzjoni 

Domma tal-Fidi: SS.ma 
Marija tnisslet mingħajr id
dnub oriġinali u kienet mimlija 
bil-grazzja. Il-Madonna 
kienet ippredestinata li 
tkun Omm Ġesu . Hija stess 
riedet tikkonferma din id
Domma tal-Fidi: hija qalet 
lil Bernardette: "Que soy era 
Immaculada Councepcio" 
(jien jien l-Immakulata 
Kunċizzjoni). 

L-ewwel pellegrinaġġ 

f'Malta għall-Lourdes ġie organizzat ft-1895 . Kienet 
f' din l-okkażjoni li għall-ewwel darba ngħad ir-Rużarju 
bil-Malti fis-Santwarju ta' Lourdes. 15 Wieħed mill-ewwel 
Maltin li żaru Lourdes kien Dun Pietru Paolo Xuereb, 
qassis Senglean u kappillan tal-Qrendi (1869-1882). 
Lura f'Malta beda jxettel f'dan ir-raħal id-devozzjoni 
lejn il-Madonna ta ' Lourdes: ft-1878 għamel statwa tal
Madonna ta' Lourdes u ddonaha lill-knisja u fl-istess sena 
waqqaf fratellanza tal-Beata Verġni Marija ta' Lourdes .16 

Kien dan is-saċerdot li fuq id-dar tiegħu fi Triq il-Kbira 
għamel niċċa tal-Madonna ta' Lourdes. 

Imbagħad maż

żmien aktar ma 
ssoktat tikber din id
devozzjoni tfaċ~aw 

fir-raħal aktar niċeċ 

tal-Madonna ta' 
Lourdes. Hemm 
mcca ħdejn il
Mitħna fil-bidu tar
raħal, mcca oħra 

fi Triq il-Kbira 
kantuniera ma' Triq 
id-Dejqa. L-akbar 
niċċa ddedikata lill
Madonna ta ' Lourdes 
xogħol ta Antonio 
Zammit skultur miż
Żurrieq 17 hija dik tal
faċċata tal-każin tas
Soċjetà Filarmonika 

Lourdes. Fl-okkażjoni ta' għeluq il-100 sena mid-dehriet , 
in-niċċa ġiet mogħtija r-rebħ tal-indulġenzi. 

Il-knisja tal-Madonna tal-Ħniena (della Misercordia), 
illum hija filjali tal-parroċċa tal-Qrendi. Hija knisja antika 
tas-seklu XIII. Il-knisja li hemm illum inbniet ft-1650. 
Għadha knisja devota ħafna. Wieħed mill-benefatturi 
tagħha kien il-Kavallier Wolfgang Philipp Guttenberg 
(1647-1733), li kellu post ta' villeġjatura f'dan ir-raħal 

0 
kwiet u pittoresk. 18 

L-istatwa tal
Madonna li hemm 
ħdejn din il-knisja 
ġiet mogħtija r-rebħa 

tal-indulġenzi ta' 100 
jum mill-Arċisqof 

Dom Maurus 
Caruana (1915-1943) 
lil min jirreċita Ave 
Maria quddiem din 
ix-xbieha. 19 

Niċeċ u statwi 
Marjani oħra li jżejnu 

. u jsebbħu t-toroq tal
Qrendi huma dik tal
Madonna tal-Erwieħ 
fi Triq San Nikola, 
Marija Immakulata 
fi Triq il-Ħniena u 
Marija Addolorata fi Triq il-Kbira. Dawn l-istatwi u niċeċ 
mhux biss isebbħu l-ambjent imma huma fuq kollox u 
qabel kollox, manifestazzjoni u espressjoni awtentika ta' 
devozzjoni u twemmin. Fis-sens nisrani l-ikonoloġija, 

l-istudju tal-ikoni, għandu primarjament din it-tifsira u 
stqarrija ta' fidi u devozzjoni . 

